
Nd. 86. Frumvarp 
til laga um fiskimat. 

Eins og það var samþykt við 3. umr. i Ed.

1- gr.
Allur saltfiskur, sem fluttur er héðan af landi og fara á til Spánar eða 

ítaliu, hvort heldur beina leið eða um önnur lönd, skal metinn og flokkaðui 
eftir gæðum af fiskimatsmönnum undir umsjón yfirfiskimatsmanns. Yfirfiski- 
matsmennirnir skulu einnig hafa umsjón með útskipun, hleðslu og meðferð fiskj- 
arins i útflutningsskipunum og gefa fyrirskipanir hér að lútandi, er þeim er 
skylt að hlýða, er hlut eiga að máli. Hverjum fiskfarmi skal fylgja vottorð 
yfirfiskimatsmanns ritað á farmskrárnar.

Nánari reglur um matið og meðferð vörunnar bæði við útskipun og í 
útflutningsskipunum skulu settar í erindisbréfum yfirfiskimatsmanna og fiskimats- 
manna, sem stjórnarráðið gefur út.

2. gr.
Ráðherrann skipar yfirmatsmennina, og skulu þeir hafa aflað sér þekk- 

ingar á flskimati, verkun og meðferð flskjar, annaðhvort með því að hafa starf- 
að sem fiskimatsmenn eða á annan hátt.

Þeir skulu rita undir eiðstaf, um að þeir vilji -hlýða ákvæðum þeim, 
sem sett eru viðvíkjandi starfi þeirra, og með alúð og kostgæfni rækja skyldur 
þær, sem á þeim hvíla í stöðu þeirra.

3. gr.
Þessir yfirfiskimatsmenn skulu þegar skipaðir og laun þeirra greidd úr 

landssjóði:
1. Yfirfiskimatsmaðurinn i Reykjavík. Umdæmi hans skal ná yfir svæð- 

ið austan frá Þjórsá vestur að Öndverðarnesi: árslaun hans eru 2000 kr. Hann 
er jafnframt ráðunautur stjórnarráðsins i þeim málum, sem viðkoma fiskimati 
og fiskverkun.

2. Yfirmatsmaðurinn á Isafirði. Umdæmi hans skal ná yfir svæðið frá 
Öndverðarnesi norður til Reykjarfjarðar í Strandasýslu; árslaun hans eru 1800 kr.

3. Yfirfiskimatsmaðurinn á Akureyri. Umdæmi hans skal ná yfir svæð- 
ið frá og með Reykjarfirði austur að Langanesi; árslaun hans eru 1600 kr.

4. Yfirfiskimatsmaðurinn á Seyðisfirði. Umdæmi hans skal ná norðan frá 
Langanesi suður að Hornafirði, að þeim firði meðtöldum, árslaun hans eru 1600 kr.

5. Yfirfiskimatsmaðurinn í Vestmanneyjum. Umdæmi hans eru Vest- 
manneyjar og Vík i Mýrdal og árslaun 800 kr.

Tölu yfirfiskimatsmanna má auka með fjárveiting á fjárlögum og verður þá 
gerð nauðsynleg breyting á umdæmum þeirra með konungsúrskurði.

4. gr.
Fiskimatsmenn skipar lögreglustjóri á hverjum fiskiptflutningsstað svo 

marga, sem yfirfiskimatsmaður telur þurfa, og eftir tillögum hans. Þeir skulu, 
áður en þeir taka til starfa, rita undir eiðstaf, sem stjórnarráðið fyrirskipar.



5- gr-
Þegar yfirfiskimatsmenn takast ferð á hendur út fyrir lögsagnarumdæmi 

það, sem þeir eru búsettir i, til þess að meta saltfisk til útflutnings, skulu út- 
flytjendur greiða þeim i fæðispeninga 2 kr. fyrir hvern dag, sem þeir nauðsyn- 
lega þurfa að vera að heiman i þeim erindum, og ferðakostnað, hvorttveggja 
eftir reikningi, sem stjórnarráðið úrskurðar, ef hlutaðeigendur geta ekki komið 
sér saman. Nú er í sömu ferðinni metinn fiskur fyrir fleiri en einn útflytjanda 
og skal þá jafna þessum kostnaði niður á þá í réttu hlutfalli.

Kaup fiskimatsmanna fyrir störf þeirra við fiskimat greiða útflytjendur 
saltflsksins þeim, eftir því sem nánara verður ákveðið í erindisbrjefum fiski- 
matsmanna.

6- gr.
Yfirfiskimatsmenn og fiskimatsmenn mega ekki taka á móti nokkurri þókn- 

un, hverju nafni sem nefnist, frá þeim, sem metið er fvrir, frá skipstjórum á 
útflutningsskipinu eða öðrum, sem við skipið eru riðnir, annari en borgun þeirri, 
sem ákveðin er í lögum þessum eða erindisbréfi þeirra.

Þeir mega ekki heldur vera í þjónustu kaupmanna eða annara, sem láta 
meta fisk til útflutninga.

7. gr.
Auk starfa sinna við mat á saltflski til útflutnings, skulu yfirfiskimats- 

mennirnir skyldir að ferðast um í umdæmum sínum eftir samráði við stjórnar- 
ráðið og leiðbeina mönnum í fiskimeðferð og líta eftir henni. A þessum ferðum 
fá þeir ferðakostnað greiddan úr landssjóði eftir reikningi, sem stjórnarráðið úr- 
skurðar. Nú framkvæma þeir jafnframt fiskimat á þessum ferðum og skal þá 
tiltölulegur hluti ferðakostnaðarins greiddur af útflytjendum þeim, sem fiskur hefir 
verið metinn fyrir.

8. gr.
Sá sem flytur út eða lætur flytja út saltfisk til Spánar eða Ítalíu, án 

þess að láta meta hann eða fá matsvottorð um hann samkvæmt þessum lögum, 
sæti 100 til 3000 kr. sektum til landssjóðs.

Um mál út af brotum þessum fer sem um almenn lögreglumál.

9. gr.
Um hegningu fyrir brot yfirflskimatsmanna og flskimatsmanna gegn 

ákvæðum þessara laga fer eftir hinum almennu hegningarlögum.

10. gr.
Lög þessi öðlast giidi 1. janúar 1910.


